
Basaburuko Udala 
CIF P 3104900 J 

31866-Jauntsarats (Nafarroa) 
 

 
2026ko ABUZTUAREN 26AN  BASABURUKO UDALAK 

EGINDAKO OHIKO OSOKO BILKURAREN AKTA 

 

Jauntsaratsen (Basaburuan), 2026ko abuztuaren 26an arratsaldeko19:00tan, ondoren 
izendatzen diren jaun andereak bildu dira, ohiko bilkuran, legearen arabera 
bideratutako deialdia eginda, Santos Etxegia alkatearen lehendakaritzapean, eta Lucia 
Beloqui Iriarte, udal idazkariaren laguntzarekin. 

BERTARATUAK: Julen Beunza, Alaia Etayo, Iker Isiegas, Mikaela Elizalde, Javier 
Auza eta Mª Mar Ansorena. 

19:00etan lehendakariak bilkura hasitzat eman du eta gai zerrendan dauden gaiak 
lantzeari ekin zaio. 

GAIZERRENDA 

1.- Aurreko aktaren onespena. 

Uztaileko ohiko  batzarraren akta onartu dute bildutakoek, batzarre deialdiarekin batera 
bidali dena, inork eragozpenik agertu ez duenez.  
 
2.- Alkate ebazpenak. 
Ondoren zehazten diren alkate ebazpena onartu ditu alkateak azkeneko hilabete  

-2026/103 alkate ebazpena obra-baimena ematea onartuz 
I de Grupo Iberdrolari Aizarotzko 10. Poligonoko 17 eta 35. Lursailetan AIT aldatzeko. 

- 2026/104 alkate ebazpena lehen erabilera onartuz Iñaki Rekondo Elizalderi 14. 
Poligonoko 28. Lursailean zaharberritutako etxebizitzarentzat.   

-2026/105 alkate ebazpena baimena emanaz Yolanda Arribas Gimenori, Jaunsaratsen 
dagoen udal polikiroldegia erabiltzeko uztailaren 25ean, goizeko 10:00etatik 
arratsaldeko 18:00etara. 

-2026/106 alkate ebazpena baimena emanaz Argi Malutak Mkoop E elkarteari 
Apeztegiberria eraikinako bigarren solairuko gela erabiltzeko abuztuko ostegunetan 
yoga klaseak emateko 10etatik 11:30etara. 

-2026/107 alkate ebazpena Berueteko haien lursailetan 2 behor jartzeko abeltzaintzako 
ustiategi estentsibo dela aitortzea eta, beraz, KALTEGABE deklaratzea, ekainaren 
23ko 148/2003 Foru Dekretuaren 11. artikuluan ezarritakoaren arabera, eta Juanbeltz 
Lopez Mª Purificacion e Ignacio SC-ri jarduera ez kaltegaberako baimena onartuz. 

Bildutakoek ontzat ematen dituzte orain arteko alkate ebazpenak. 

 

3.- Udal planaren aldaketa 60. Artikulua. Behin betiko onespena. 

Maiatzaren 27ko ohiko osoko bilkuran hasiera batez onartu zen udal planeko hirigintza 

araudiaren 60 artikulua aldatzea. Aldaketa honen xedea da itxiduren araudia aldatzea, 

artikulu horren idazketa horrela da eta aldaketa hau izango litzake. 

Artikulua aldatua: 
60. artikulua. Finkak ixtea 
Eraikuntzaren aurrealdea ezin izango dute fatxada nagusian okupatu, betiere 
lurzatiaren aurrealdeko espazio publikoari lotuta. Gainerako itxitura tradizionalen 
antzeko ezaugarri formalak izango dituzte. Ageriko harlangaitzezko hormetan 
oinarritutako eraikuntza-soluzioak erabiliko dira, gehienez 1 m-ko altueraraino. Horiez 
gain, espezie autoktonoen heskaiak eta disoluzio mistoak baimentzen dira, eta ez dira 
erabiliko elorri alanbrea eta material ebakitzaileak hormen gailurrean, gehienez 2 
metroko altuerara arte. 
 

Egun dagoen idazkera eta araudia hau da egun: 

60. artikulua Finkak ixtea. 
Inoiz ezin izango dute eraikinaren aurrealdea okupatu fatxada nagusian, halako 
moldez non eraikin hori lurzatien aurrealdeko espacio publikoari lotuta egongo baita 
beti. Gainerako itxitura tradizionalen antzeko ezaugarri formalak izango dituzte. 
Manpoteria bistako hormetan oinarritutako eraikuntza-soluzioak erabiliko dira, 
gehienez ere 3 metroko altueraraino. Horiezgain, heskaiak eta disoluzio mistoak 
baimentzen dira, baina ez da erabiliko elorri alanbrea eta material ebakitzaileak 
hormen gailurrean. 
 

Aldaketa honen tramitazioa 2017/1 Foru Dekretu Legegilearen 71 artikulura 
egokitu behar da, hasierako onespeneko erabakia ekainaren 11eko Nafarroako 
Aldizkari Ofizialean argitaratu zen eta jende aurreko epea uztailaren 23an bukatu, 
epe horretan alegaziorik ez direnez egin ez legoke oztoporik behin betiko 
onespena emateko eta aldaketa hau Nafarroako Aldizkari Ofizialean argitaratu 
eta lurralde eta Paisai atalera bidaltzea antolamendurako kontutan izan dezaten, 
hortaz bildutakoek aho batez behin betikoz onartzen dute udal planaren Erakin 
Araudiaren 60 artikuluaren aldaketa. 

4.- Kaleen izendegien aldaketa. 

Alkateak azaltzen du kontzejuekin izandako bileretan erabaki zutela kaleen izenburua 

euskaratzea eta karrika hitza erabiltzea izendatzeko eta aukera eman zitzaien ere 

kaleen izenak euskaratu edo aldatzeko Erabaki hau kontzeju bakoitzak aztertu behar 

zuen herriko batzarretan eta udalari helarazi erabakia. Igoako kontzejuak hartu duen 

erabakia izan da Natibitate karrika eta Arraldebide karrika jartzea kontzejuko kaleen 

izen bezala. Udabe Beramendiko kontzejuak hartu duen erabakia aldiz izan da, 

Beramendiko kaleari Tximeleta karrika jartzea eta Udabeko kaleari Aldazbide karrika 

jartzea. 

Beste kontzejuek ez dute besterik adierazi hortaz kaleen izena mantenduko dute baina 

karrika gehituko zaie euskaratuz. 

 

Hortaz bildutakoek aho batez ondoren zehazten den erabakia hartzen dute: 

Onartzea Basaburuko kontzejuetako kaleen izendegia aldatzea zentzu honetan: 

 

Beramendi:  Tximeleta karrika 

Udabe:  Aldazbide karrika 

Igoa: Natibitate karrika eta Arraldebide karrika 

Ihaben: Natividad karrika 

Itsaso: San Pedro karrika eta Landabide karrika 

Beruete: San Juan karrika 

Jaunsarats: Asuncion karrika 

Gartzaron: Asuncion karrika 

Orokieta: San Tiburcio karrika 

Erbiti: Natividad karrika  

Ola: Barrio de Ola karrika 

 

Erabaki hau Lurralde Ondasun Zerbitzura bidali  aldaketa egin dezaten eskatuz. 

 

5- Mozioak. 

Ez dago moziorik. 

6. - Batzordeen informazioa. 

 
Hezkuntza  Batzordea.  Alaia Etayok ematen du informazioa. 
Eskolako inguratzailearen obra aurrera doa, irailaren erdialderako bukatzea 
aurreikusten du enpresak eta hortaz ikasturtea eskola berrian hasiko dute ikasleek eta 
aurreko aterpean aldamioak egongo direnez patiora atzetik aterako dira. 

Gazte  Batzordea.  Julen Beunzak ematen du informazioa 
Gazte talde bat elkartu da eta Gazteen eguna ospatzea erabaki dute aurten. Eguna 
ospatzeko data azaroaren 14koa da. Udalari eskatzen diotena da eguna ospatzeko 
tokia, hots polikiroldegia eta laguntza ekonomikoa. Eguna arratsaldean hasiko da 
kontzertu batekin, ondoren afaria izango da eta beste hiru kontzertu goizko ordu txikiak 
arte. 
Gazte eta Kultura batzordeak elkartu dira eta egitasmoa begi onek ikusi dute, kontutan 
hartu aurrekontuan Gazte Batzordeak 1.500 euroko ekarpena duela, kopuru hori 
ematea adostu zuten. Beti ere lehenik gazte talde horrek eskaera egin beharko dio 
udalari eta honek baimena eman polikiroldegia erabiltzeko eta ekarpen ekonomikoa 
onartzeko. 
 
Bildutakoek kontutan hartuta, astelehenean eskolak erabiliko duela polikiroldegia 
baldintza bezala, garbitua uztea erabaki dute adieraztea gazte taldeari, zerbitzu 
anitzetako langileak egiaztatuko du garbiketa ongi egin dela. Bermatzeko garbiketa 
ekarpen osoa ez aurreratzea erabaki dute ere bildutakoek, hots 1.000 euroko ekarpena 
onartzea eta 500 euroko azken zatia ordaintzeko pendiente utzi garbiketa ongi burutu 
dela egiaztatu arte. Hala ez bada egin kopuru hori ez lukete kobratuko. Horrela 
gertatuko balitz ere hurrengo urtera begira ez litzaieke polikiroldegia ere utziko. 
 
Kultura Batzordea. Iker Isiegasek ematen du informazioa. 
Ikusita Anariren kontzertuaren arrakasta, hurrengo urteko kontzertuan fooktruck bi 
ekarriko dira, lanez lepo egon zelako Jantalo. 
Pertseiden tailerrak jendearen gustokoa izan zen. Abuztuaren 30ean Baluarte 
Fundazioaren eskutik antzerki bat burutuko da Txokolatero etxearen inguruan. 
Urte bukatu baino lehen antolatuko diren ekitaldiak bertso emanaldia, bertso saioa eta 
olentzero izango direla adierazten du. 
Udaran burutu den  haurrendako ludoteka inoiz baina arrakastatsuagoa izan da. 
 
Gizarte Batzordea. Mª Mar Ansorenak ematen du informazioa. 
Eguneko egoitza irailaren 1ean irekiko da, ordurako aurreikusten da ere Open House 
baimena izatea Nafar Gobernutik, horrek suposatuko luke egoiliarren gastua Nafar 
Gobernuak finantzatuko lukeela ein batean. 
4 erabiltzaileekin hasiko da martxan zentrua baina beste 5 pertsonek interesa agertu 
dute. 
Abuztuaren 24an erorketen arriskuen inguruko ikastaroa burutu zen Txokolatero 
etxean eta jende askok izena eman eta bertaratu zen. 
 
 
7.- Informazio orokorra. Alkateak ematen du informazioa. 
 
Eguneko egoitzaren irekieraren inguruan prentsa oharra bidaliko da hainbat egunkari 
eta erakundeetara. 
Eguneko egoitzarako web orria egiteko prozedura hasi da eta aztertzen ari da nola 
izango den Basanet eta udalaren arteko elkarlana egoitzaren funtzionamenduan.  
Irailaren 18an Labea filma eskeiniko da Txokolatero etxearen inguruan, mendiko 
soinuak biltzen dituen filma da. Egun horretan ere Baso babeslearen proiektuaren 

aurkezpena egingo da eta bertan dagoen ipuin musikatuaren aurkezpena ere. Baso 
babeslearen bidea ikusiko da dron bidez egindakoa. 
Imotz- Basaburua- Larraun eta beste inguruko udal batzuk elkartu dira Plazaolako 
Patzuergoaren bidez hurrengo udarako ekitaldien programa bat burutzeko. 
Gaur hasiko dira Ihabengo pasarelen inguruan grabatu behar duten pelikularen lanak. 
Ez zaie gunea erabiltzeagatik kobratuko, bakarrik fidantza bat jartzea eskatu zaie eta 
pasarelen sarbidean dagoen ateka berrituko dute eta filmaren bukaeran agertzen diren 
kolaboratzaileen artean Basaburuko Udala agertuko da. 
Udalaren ondoan dagoen aparkalekuaren obren esleipen prozedura hasi da, enpresei 
gonbidapenak bidaliz. Obra hau irailean burutu behar da eta hiri agenda diru 
laguntzaren barruan 40.000 euroko diru laguntza dauka onartua. 
Alkateak bildutakoei azaltzen die plano baten bidez burutu behar den obra. 
 
 
8. Erregu-galderak 
 

Ez dago. 

Eta gai gehiago aztertzeko ez dagoenez  eta arratsaldeko 19:55 direnean bilera 
amaitutzat eman da eta idazkariak horrela izan dela ziurtatzen du 

